
WIPO Intergovernmental Committee 
oahiodja Intellectual Property mamowi 
Genetic Resources, Traditional 
Knowledge mamowi Folklore ka 
ijinkadek, (IGC) wedi kakina 2000 
ka osisidjikadek, asaginiyok koni 
pigidinaginiyok ima WIPO odimta-inik 
mamowi ka kijigabidimowatc kegoni 
osisidjigadenik, kidja animodimowatc 
mamowi kidja kijigabidimowatc, 
agoneni keh ima agwa ka-minosenik 
koni ka ojiyomiginik yedi odja 
Intellectual property ka ijinkadimowatc, 
agonen keh kisha ayak koni agonen 
keh widokagotc weni ka animodagonik 
genetic resources odja kah ijinkadenik, 
acitc kidja kinendamowatc o-weni 
wewendah anishnabe eh ija kendik 
mamowi gotc eh ija tebwetik.  Apin 
gotc 2009 ka tisogonogizitc, WIPO 
ogimanodagininik, tija gwedeyok 
kidja minaginiyatc weni international 
instruments ka ijinkadomowatc, 
kidja moni nanagidjitowatc wedi 
genetic resources ka ijikadomowatc, 
anishnabe eh ija kendik mamowi 
eh ija kendimowatc anishnabe kak 
nehkehnah.  

Agendik gotc ta-kishka pidigezinazo kidja widokazitc ima IGC kidja 
widokwadjin WIPO odinodaginin mamowi ogimanodagin kah-
minjak koni gotc agwa ogimanodaginini omigwan anish panigotc 
ima kah kijigamawadjin, kah nangidjiyadjin wendin WIPO kah 
ijinkazowatc, koni gotc awik kagi-pi odimtatc mamowi IGC.  WIPO 
miyah kah niganikidik weni, win kishka ikado kegoni nitim apitc 
nigoshkadadowatc IGC ka ijinkazowatc.  

Kodik awik ima wi-abitc, kidja pigidinaginitc dish IGC nekenah, 
odah kishpinehbiyan yeni mizinigani, WIPO nidino, mi-ima 
ija pidigezinazin, 60 nigokijigik ijisek minigik agwa mishi 
nigoshkidadowatc IGC ka kijigabidimowatc.

Kagi minaginiyatc kidja kijigabidimowatc weni kishka ijayok ka 
ija mowdjidinanonik IGC mamowi, widokazowin megwatc eh-
ojisidjigadek wedi IGC mamowi kidja atowin ima kidikidowin, 
eh-ijagabwemiginik dish mamowi WIPO omiziniginiya ka 
nosiniyamowatc.  

Kagi minaginiyatc kidja kijigabidimowatc weni IGC odja, maneh 
ima awik ki asagini kidja atomowadjin ima anishnabe odikidowin 
kewinwa.  Anishnabek miya mamowi odinishnabemin panima 
kwein kida tinizi ima megwatc ojisidjigadenik, kidja abidinik 
kewinwa odikidowinya apitc IGC ojisidjigadek, kidja nosiniyagadek 
kagi mosemigik 2007, United Nations Declaration on the Rights of 
Indigenous Peoples ijinkadeh, oga nigishkan weni anishnabe apitc 
mosemiginik IGC ododimitawin.  

Kidja widokazowin 
ima mamowi IGC

https://www.un.org/development/desa/indigenouspeoples/declaration-on-the-rights-of-indigenous-peoples.html
https://www.un.org/development/desa/indigenouspeoples/declaration-on-the-rights-of-indigenous-peoples.html

Kidja mino widokazowatc anishnabek mamowi odinishnabemya 
apitc odimtamigik IGC, 2005 ka ijisek, shonia ki atcigadeh kidja awik 
ima asaginitc keh animitagozitc anishnabe odja.  Kagi asaginiyatc 
NGO odimtawini, ka animitagozitimowadjin anishnaben odja 
mamowi odanishnabemin, ogishtonawa ima kidja onamawadjin 
WIPO shinia-ni ke kijigabidik.  

Kiyabitc winda-kendimin

Windinijamin kiyabitc wedi WIPO IGC, oma iji inabin:  
https://www.wipo.int/tk/en/igc/

Winda kendimin kiyabitc adi ketodimibin  
kidja pidigezinazowin WIPO IGC o-mawadjidowin,  
oma inabin:   
https:// www.wipo.int/tk/en/engagement.html

Ishpin wi-kijigabidimin koni winda kendamin kiyabitc wedi ka  
animodagok, kegoni ka kotadendimowatc, anishnabe  
midinendjigini, anishnabek kak eh-ija gabowitc mamowi eh  
ijinagonik eh-ija odapkeshiyomiginik miskweni, mamowi dish  
kidja pinigotc atcigadek ima adi keh-pi ijiyebik IGC mamowi, Nabwadin  
nimiziniginan: https://www3.wipo.int/newsletters/en/#tk_updates

WIPO Shonia

https://www.wipo.int/tk/en/igc/
https://www.wipo.int/tk/en/engagement.html
https://www3.wipo.int/newsletters/en/#tk_updates

